
Unha nova edición da entrega de medallas
aos socios que cumpren 50 ou 25 anos de
fidelidade co noso club, acto que tamén serve
para o reencontro de antigos compañeiros de
aventuras.
Despois de centos de apertas e bicos entre
viños e cervexas compartimos conversa cos
nosos amigos mentres imos dando conta da
cea. 
Cos cafés e as infusións, chega a ceremonia de
entrega de medallas que dará paso ao
bailongo ata que nos boten.

SECCIÓN social
CEA ANUAL 2023  4 de febreiro

Celebramos o 4º certame de cine de
montaña consolidando este
importante evento para a cidade de
Vigo co éxito de asistencia e a calidade
das películas. 
Puidemos gozar, nesta edición, de
historias de guías de montaña, de
escaladoras que superan os seus
medos  e chegan ao máis alto, de
practicantes de snowboard que nos
fixeron sentir a adrenalina e de
parellas que pasan a lúa de mel dun
xeito moi diferente.
 

  MENDITOUR - 4ª MOSTRA DE CINE DE MONTAÑA E AVENTURA  1 e 2 de marzo 

Por segundo ano consecutivo tivemos
o pracer de poder cerebralo no
Auditorio Municipal de vigo e co apoio
do propio Concello de Vigo.
Cada sesión foi un éxito de público,
con practicamente cheo cada un dos
tres días. Tamén o pase infantil e
xuvenil que se ofertou aos colexios e
institutos tivo un éxito total non so en
canto a record de asistencia senón
tamén en canto a valoración positiva
que os máis novos fixeron dos filmes.

 MONTAÑA/sendeiro

Xoves, 6 de abril. Canón do río Lobo.
Comezamos a canal do Río Lobo a media mañá
despois de seis horas de viaxe. A canal do Río Lobo é
unha ruta chá que discorre paralela ao río
franqueada por paredes de diversas tonalidades
grises e amarelas onde habitan innumerables voitres
perfectamente visibles ao longo do seu percorrido.
Son moitas as variantes que ofrece o Río Lobos, nós
eliximos dende Ontoria del Pinar ata a Ermida de San
Bartolomé. Foron uns 15 km que nos reconfortaron
física e espiritualmente.
Hospedámonos no Albergue de Abéjar en réxime de
media pensión, modesto, pero, axustado ao prezo.
Para tomar uns viños e gozar da compañía tiñamos a
cen metros o bar da gasolineira que lle da vida ao
pobo.
Venres, 7 de abril. Serra da Cebollera
Iniciamos a ruta no Puerto de Santa Inés, nun lugar
que alí chaman “punto de nieve” a 1.755 m de altura.
Empezamos subindo forte por unha especie de corta
lumes que fai as veces de pista de esquí e non
deixariamos de facelo ata chegar ao Cerro Buey
(2034 m). Esta prolongada subida e o sol sen tregua
pasarían factura a algúns dos montañeiros que se
viron obrigados a reducir o ritmo da marcha.
Dende o Pico Buey seguimos facendo cumios por
pistas menos empinadas pasando por Castillo de
Vinuesa (2083 m) e Cebollera (2128 m). Como a ruta
é moi longa e os quilómetros comezan a pesar,
decidimos non facer os últimos picos de Castillo de la
Rolliza e Cabeza de Piqueras e rodealos por unha
pista lateral que nos conduce en baixada ata a
entrada de control do túnel de Piqueras, onde nos
espera o autobús.
A ruta é dura por longa, a nós saíronnos 33 km,
bonita 

durante o camiño, que enlaza unha cima tras outra,
polas extensas vistas que ofrece sobre a serra, aínda
que abusa de pistas na maior parte do mesmo e
finalmente interminable pola pista de baixada que da
servizo á explotación de piñeiros.
Sábado, 8 de abril. Pico Urbión
Dividímonos en dous grupos coa intención de
atoparnos máis tarde no Pico Urbión. Deixamos aos
primeiros no Porto de Santa Inés onde comezarán a
andar por unha pista forestal ata o Alto das Tres
Cruces (1.895 m). Despois de atravesar unha extensa
plantación de piñeiros abandonarán a pista para
tomar un sendeiro que descorre polo cordal marcado
con fitos. Máis adiante chegarán ao alto das Tres
Mojoneras (1886 m) e despois a ante cima do Urbión
(2.127 m). Dende aquí a subida ao Pico Urbión faise
en divertida trepada.
O segundo grupo comeza a ascensión dende a
Laguna Negra, para a continuación salvar o farallón
de rocha que a rodea. Trátase dun tramo con moita
pendente e bastante roto no que hai que axudarse
das mans para progresar. Unha vez superado este
obstáculo ábrese unha especie de altiplano no que se
atopa a Laguna Larga (2010 m) que hai que bordear
por un lateral antes de comezar a subir por un
estreito sendeiro ata o Hombro do Pico Urbión (2146
m). Neste punto accedemos a unha monstruosa e
inesperada pista forestal que ven dende Covaleda e
que nos levará ata a base do Pico Urbión e dende alí
ata a cima do mesmo, onde nos atoparemos cos
nosos compañeiros para iniciar xuntos o descenso
pola Laguna Negra.
Domingo, 9 de abril
Recollida da equipaxe e regreso a casa.

SISTEMA IBÉRICO- SERRA DA CEBOLLERA  6 – 9 de abril

Sábado, 29 de abril. Inicio de travesía dende as
Médulas ata Campo das Lanzas.
Iniciamos a ruta dende o aparcadoiro das Médulas ás
11 da mañá. Subimos todos ata o Mirador de Orellana,
dende onde hai unha das mellores vistas sobre as
Médulas.  Ás 11:30 h. Saímos cara ao o Campo das
lanzas onde pasaremos a noite. Quédannos 19 km e
770 m de desnivel. A senda é moi cómoda pero en
continuo ascenso ata chegar a Peñas de Ferradillo,
punto no que nos desviamos á dereita para seguir na
dirección correcta, xa que pola esquerda chegariamos
ao pobo de Ferradillo, lugar onde so vive un veciño.
Durante todo o camiño coincidiremos coa proba
ciclista de montaña 101 PEREGRINOS. Camiñamos
animándonos mutuamente montañeiros e ciclistas,
ata chegar a un avituallamento onde nos invitan a
comer e beber canto queiramos, cousa que
agradecemos moito pois imos un pouco curtos de
comida e bebida.
Chegamos ao Campo das Lanzas ás 18:00 h. con
tempo suficiente para montar as tendas, pois había
ameaza de chuvia. C. das Lanzas resultou ser un cruce
de camiños  con sitio para acampar, e unha única
fonte a 2,5 km baixando ao parque de Ferradillo.
Despois de cear deitámonos cedo xa que estabamos
moi cansados despois do madrugón e os quilómetros
andados. Hai tanta humidade e frío que so se está ben
dentro das tendas. Ao día seguinte espérannos 24 km
con mochila de travesía +/- 12 kg.
Domingo, 30 de abril. Campo das Lanzas — Montes
de Valdueza.
Saímos ás 9:00 h. Despois de recoller todo o
campamento.
Camiñamos por unha pista ata a base da Guiana (1846
m), a subida ata o cumio foi brutal, en pouco espazo
salvamos unha pendente moi forte por unha especie
de corta lumes co sol sobre as nosas cabezas. Unha

vez arriba o panorama preséntase moi interesante
xa que nos atopamos cunha capela medio derruída
con varios beléns, incluídos arcos e ventás abertas á
magnífica paisaxe que acaban converténdose en
dignos marcos de fotos. Son as 11.30 h, quédannos
dous picos máis. Tras unha baixada e a
continuación unha subida alcanzamos o Pico Tesón
(1811 m). De novo unha baixada e outra subida e xa
estamos no Pico Tuerto (2051 m). Dubidamos sobre
se seguir polo cordal ata o pico Cabeza de Yegüa ou
cumprir co programado e comezar o descenso.
Decidímonos por esta última opción, e menos mal,
xa que o que nos esperaba acabou por
rebentarnos, un forte descenso. Na primeira parte
non contabamos con ningún sendeiro e tivemos
que baixar monte a través por unha ladeira
queimada ata chegar a unha zona con herba e auga,
La Mayada, onde nos detivemos a descansar e
acabar coas poucas existencias que nos quedaban.
Despois viría un camiño estreito, en moi mal estado
e con moita pendente que nos custou baixar. Por fin
chegamos a cascada que da lugar ao inicio do Valle
del Silencio, onde o descenso se suaviza tanto que
supón un gran alivio para as nosas maltreitas
pernas e pés. Percoremos o val do río San Genadio
para rematar chegando a Peñalba de Santiago non
sen antes visitar a cova do mesmo nome e dar
conta despois das sagradas cervexas antes de
continuar por 8 km máis ata finalizar
definitivamente en Montes de Valdueza, onde
pasariamos a noite hospedados no seu belísimo
mosteiro.
Luns, 1 de maio. Pico Águilas — Aresta Colibrí
Senda fácil e aérea de aproximadamente 13 km e
734 m de desnivel a través da cal chegamos a San
Clemente onde nos recollerá o autobús.

MONTES AQUILIANOS 29 de abril - 1 de maio
UNHA DURA TRAVESÍA POLOS MONTES AQUILIANOS

que servían para protexer ao gando
e aos pastores nos meses de
primavera e verán. 
Ao final do percorrido unha
preciosa sorpresa agardaba por
nós, o lugar da Praia fluvial da Laxe,
un bosque encantado cun antigo
muíño, todo cuberto de musgo e
ademais, unha presa de auga apta
para o baño. 
Un día estupendo ao que haberá
que volver cando faga algo máis de
calor para darnos un baño.

Realizamos unha ruta circular pola
parroquia da Laxe saíndo do pobo
do mesmo nome e volvendo ao
mesmo punto. O día estivo moi
soleado pero sen apertar a calor,
polo que puidemos gozar de
lugares preciosos como a
Fervenza de Casariños que ía chea
de auga, O coto do ladrón,
conxunto de pedras e covas que
serviu de refuxio para os
escapados, a pedra de abalar, que
non foimos capaces de mover ou
os chozos, antigas construcións 

SENDEIRO EN A LAXE  12 de marzo

encoro que parece máis ben, unha
lagoa natural. De aquí a Peña Partida
(898 m) onde comemos amparados
do vento frío polas pedras que
conforman este cumio. Despois do
descanso iniciamos o descenso
continuado ata a Portela de
Lavaxeiras dende onde podemos
deleitarnos coas vistas da Serra do
Suído. Continuando o descenso
pasamos por Fofe e cruzamos o río
Tea para tomar parte da ruta dos
Carraños e acabar de novo na praia
fluvial de Maceiras.

SENDEIRO MACEIRAS- SUÍDO 26 de marzo

Este sendeiro de 20 km, levounos por
zonas do Suído que moitos de nós non
coñecíamos.
 Comezamos a andaina na praia fluvial
de Maceiras, concello de Covelo,
baixamos á marxe dereita do río Tea e
continuamos durante 2 km para
coincidir coa ruta Acua que é unha
levada protexida polo proxecto Natura.
A partir de aquí empezamos a subir ata
o pobo de Piñeiro en cuxo cemiterio
pararemos para tomar o primeiro
petisco para continuar, sempre en
subida ata a lagoa de Piñeiro, un 

 ESCALADA

ESCALADA EN OIA 19 de febreiro
Hoxe, o Club Montañeiros Celtas realizou unha emocionante actividade de
escalada deportiva en rocha na Serra da Groba, situada en Santa María de
Oia. Co sol brillando no ceo e unha brisa fresca soprando, os membros do
club chegaron cedo para prepararse e equiparse adecuadamente para a
escalada.
Despois dunha breve charla de seguridade e unha sesión de quecemento, os
escaladores comezaron a subir as impresionantes paredes de rocha da Serra
da Groba. Con cada ascenso, os membros do club demostraron a súa
habilidade e destreza, utilizando técnicas precisas para superar os desafíos
que lles presentaba a rocha.
A medida que subían máis alto, a vista panorámica da natureza que rodeaba o
lugar, volvíase cada vez máis impresionante. Dende a cima, podíase observar
a beleza do Océano Atlántico no horizonte, mentres que os bosques e as
montañas dos arredores ofrecían unha vista espectacular.
A actividade foi un grande éxito para o club. Todos os membros demostraron
o seu compromiso coa seguridade, o traballo en equipo e a paixón pola
escalada en rocha. Sen dúbida volverán a visitar esta impresionante zona de
escalada no futuro.

SECCIÓN BICI

PEDRE E MONTE SEIXO 18 de marzo 

Saímos de Cerdedo con chuvia e
rapidamente iniciamos o ascenso
ao monte Seixo. Pronto chegamos
a Pedre, unha fermosa aldea que
conserva unha interesante eira de
hórreos e de aí a Caroi, outra aldea
dende a que iniciamos o ascenso
ata a ermida se Santa Mariña. Non
puidemos contemplar dende este
punto as Rías Baixas pola néboa e
a chuvia e como ademais ía moito
frío continuamos sen deternos  

cara ao marco do vento, que consiste
nunha enorme pedra que, segundo
parece, son os restos dun menhir, e
a Porta do Alén, lugar máxico polo
que accedes ao outro mundo e do
que, por sorte, podes volver.
Dende aquí iniciamos un forte
descenso cara a Cerdedo onde
finaliza o percorrido.
A ruta foi catalogada como difícil
polos fortes desniveis, tanto na
subida como na baixada.

ESCALADA EN BAROÑA 16 de abril 

O 16 abril un gran grupo de montañeir@s celtas fomos a Baroña, no
concello de Porto do Son. Éramos un total de 20 e, algúns xa gozamos
da contorna desde o día anterior en ruta de bicicleta visitando así Praia
das Furnas, Dunas Corrubedo, ... e gozando da gastronomía típica.
Comezamos a xornada de escalada agrupándonos no Bar O Castro, e
desde aí iniciamos a aproximación á zona. En dez minutos chegamos
pasando polo piñeiral e proximidade ao Castro de Baroña; entorno
natural e máxico de gran valor paisaxístico. O camiño, xirando á
dereita lévamos á rocha de granito; 59 vías cunha altura media de 12
m (máxima de 18 m)  con predominio do grao medio-baixo,
principalmente e entre o V e o 7a.
En breve; estábamos escalando; fácil aproximación, moitas vías, mellor
ambiente. Na mañá éramos celtas exclusivamente; na tarde, algún
solitario e familias viñeron acompañar da actividade.
Marabilla de xornada con final de baño na praia, pois a climatoloxía o
requiría. Algúns outr@s, rematamos de terraceo buscando ansiada
sombra. Acompañou o clima, a temperatura e a boa onda. Sempre
necesario destacar o enorme agradecemento ás persoas da
organización, pola súa xenerosidade e dedicación.

MOSTEIRO DE OSEIRA 23 de abril 

Chama a atención nesta ruta a
abundancia de corredoiras que
como xa todos sabemos están feitas
a base de pedras que co paso do
tempo se descolocan. Precisamente
esta característica é a que fai que se
poida cualificar como moderada -
difícil, eu diría que técnica. Pola
contra non ten grandes desniveis,
aínda que si neste primeiro tramo
no que hai que salvar máis de 500 m
dun total de 900 m de desnivel
positivo e 35 km de lonxitude.
Comezamos o percorrido na
gasolineira de Cea para perdernos

inmediatamente entre corredoiras,
camiños e aldeas que nos levan en
ascenso ata a Serra da Martiña dende
a cal iniciamos descenso por terreo
semellante ata chegar ao mosteiro de
Oseira. Non podemos facer a visita xa
que estamos fóra de horario pero si
que podemos visitar o bar que hai ao
lado. Despois de hidratarnos
convenientemente seguimos o noso
camiño, xa por estrada, pois de seguir
polo monte non dariamos chegado ao
restaurante onde tiñamos reservada
unha boa mesa ben merecida.

TRALA PISTA DAS ESTRELAS
21 de xaneiro

Na tarde do sábado do 21 de xaneiro, a sección
infantil desprazámonos ata igrexa de Coruxo para,
dende alí, dirixirnos ata o parque de Saiáns, e
durante o percorrido realizar unha observación
guiada das estrelas. Aínda que o ceo non estaba
todo o despexado que nos gustaría apagamos os
frontais e puidemos gozar do silencio á escoita de
animais nocturnos e algunha que outra estrela que
se coou entre as nubes. 
No parque de Saiáns agardábanos unha pota de
fumeante chocolate con riquísimas galletas. 

En colaboración coa sección de esquí, os máis
pequenos deprazámonos a Cabeza de Manzaneda
onde practicamos o esquí de travesía. Tamén fixemos
pequenos percorridos con raquetas de neve e
probamos a desprazarnos con crampóns. Todo isto
coa inestimable axuda de dous señores moi
simpáticos que se pasaron todo o día axustándonos
estes endiañados aparellos. Ao final tiñan cara de
cansados, seguro que foi polo madrugón.

SENTE A MONTAÑA: DESLÍZATE
25 de febreiro 

SECCIÓN INFANTIL

 MERGULLO

A Sección Infantil-Xuvenil en colaboración coa Sección
de Mergullo e o Club Baixo2Mares organizou un
bautismo/contacto de mergullo.
Esta actividade estivo destinada a socias e socios do
Club entre 8 e 17 anos. Foi un primeiro contacto co
mergullo en piscina.
Os participantes tiveron a oportunidade de aprender
nocións básicas nun entorno controlado.
A actividade estivo dirixida por monitores do Club de
Mergullo Baixo2Mares.

SENTE A MONTAÑA: MERGULLA!
12 de febreiro

 

SENTE A MONTAÑA: EXPLORA!
 29-30 de abril

O 23 de abril a sección infantil e xuvenil
desprazouse ata as proximidades da cova do Rei
Cintolo para realizar actividades de espeleoloxía.
Por unha banda fixeron prácticas no interior das
instalacións da federación para aprender as técnicas
de progreso en vertical, despois entraron nas
galerías da cova para gozar da beleza e a emoción
da marabillosa Cova do Rei Cintolo.

 EXPELEOLOXÍA

 Esquí

A actividades no Xallas iniciouse con intensidade, día
gris, augas frías, caudal distinto ao habitual con algúns
movementos raros de auga, pero con diversión  a
pesar da intensidade dalgúns momentos. Gozamos da
presa, tobogáns, grandes saltos, augas vivas e de
sentir a forza do Xallas dende cerca. Nalgúns pasos
houbo que asegurar o progreso do equipo para poder
avanzar. Pero coma sempre, o entorno e as vistas
espectaculares. Durante o percorrido final empezou a
billar o sol, a mellorar a temperatura, dándonos un bo
regalo nos últimos rápeles, incluso algunha ovación
por parte das gradas. Este barranco escríbese con
maiúsculas.

BARRANCO RÍO XALLAS 15 de abril

ESQUÍ EN SAN ISIDRO 3-5 de marzo

Aínda que este non foi un ano de neves espléndido o
club  puido realizar con éxito esta clásica saída de
esquí que cada ano ten lugar en San Isidro. A verdade
é que todo foi grazas a unha doses de boa sorte
porque acertar coas condicións case idóneas coas
que se atoparon os participantes non estaba
asegurada.
Por outra banda a gran resposta que os socios deron
a esta actividade a consolida, un ano máis, como
unha cita ineludible para os aficionados do esquí que
aproveitan a ocasión para gozar dos deportes de
neve en boa compañía. 

REGO DE PORTO DOS BOIS 17 de maio 

BARRANCO DO REGO DA CAL 13 de maio 
Comezamos a preparar todo o material que
precisamos para descender o canón do Rego da Cal no
punto de encontro. Neoprenos, cordas, arneses,
cascos e crema para o sol entre outras cousas. A
aproximación ao punto de descenso foi unha
pendente pola que subimos durante 25 minutos, a
ilusión empurrábanos cara arriba como se fose unha
escaleira mecánica. Unha vez arriba, a poñer a roupa e
o material que levabamos nas mochilas xa que a costa
intensa non deixaba moito espazo para camiñar co
neopreno posto. Comezamos a camiñar polo curso do
río e cando quixemos dar conta aí estaba o primeiro
dos rápeles. Organizamos os equipos de descenso e
comezou a diversión. Que si agora baixo eu, que si
lémbrate de facerlle ben o nó, que non esquezas a
mochila, paseniñamente foimos todas baixando a
primeira das dificultades. Logo de aí todo foi gozo e
diversión. O percorrido constaba de 7 rápeles
combinados con tobogán e tramos de rocha, pedras e
pozas que fixeron a delicia dos aventureiros. A
xornada rematou cun último rápel de 30 metros que
se podía combinar cun tobogán no medio da baixada,
as mais valentes foron quen de soltar a corda e
deixarnos escorregar polas rochas para acabar nunha
preciosa poza, a experiencia é única. E finalmente o bo
de subir moito para chegar ao punto de inicio do
descenso é que a volta ata os coches foi case
instantánea así que nos aforramos os poucos folgos
que nos quedaban non para camiñar moito senón
para tomar un aperitivo no chiringo dos muíños do
Folón moi preto do canón.
Sara Luque

Entre xestas e breixos vaise abrindo o Rego do Porto
dos bois na cima da serra do Cando. Discorre lento e
apracible, deixando atrás o esqueleto dunha vaca
que foi aproveitada polos lobos. Tras uns poucos
centos de metros, grandes bloques de granito
comenzan a asomar a ambos os lados do regato e
empeza o primeiro rápel. Tras o segundo rápel este
rego atópase co Rego do Castro e dende aí,
sorteando un caos de bloques ímonos encaixando
máis e máis cara as fervenzas de Cavadosa, que se
sortean facilmente con tres rápeles e que fan as
delicias de calquera barranquista.
O entorno de ribeira é realmente acolledor, con
pozas, tobogáns, olas de xigante, mirlos acuáticos,
Fentos reais… un pracer para os sentidos.

